
 
   ᓄᓇᕗᑦ ᑐᓐᖓᕕᒃ ᑎᒥᖓ 

ᐊᕐᕋᒍᑕᒪᖅᓯᐅᑎ ᑲᑎᒪᓂᖅ 
 

   
ᑲᖏᖠᓂᖅ, ᓄᓇᕗᑦ       ᓅᕙᐃᒻᕙ 27-30, 2007 
 
ᑐᑭᑖᕈᑎᐅᑉ ᓈᓴᐅᑖ: A07-11-05   ᐅᑭᐅᖅᑕᖅᑐᒥᐅᑕᐅᓂᕐᒧᑦ ᑖᒃᓰᔭᐅᑏᑦ  
 
ᐱᒋᐊᖅᑎᑦᓯᔪᖅ:  ᑕᒧᓯ ᐊᓕᖅᑲᑐᖅᑐᖅ 
 
ᑐᒡᓕᖅᓯᔪᖅ:  ᑕᐃᕙᑦ ᒪᑐ 
 
ᐃᒪᐃᒻᒪᑦ, ᐅᑭᐅᖅᑕᖅᑐᒥᐅᑕᐅᓂᕐᒧᑦ ᑖᒃᓰᔭᐅᑏᑦ ᓴᖅᑭᖅᑕᐅᓚᐅᖅᓯᒪᖕᒪᑕ 1987-ᒥ; 
 
ᐃᒪᐃᒻᒪᑦ, ᐅᑭᐅᖅᑕᖅᑐᒥᐅᑕᐅᓂᕐᒧᑦ ᑖᒃᓯᔭᐅᑏᑦ ᐅᓄᖅᓯᒋᐊᖅᑕᐅᓚᐅᖅᓯᒪᓐᖏᒻᒪᑕ 1987-ᒥᓂᒃ; 
 
ᐃᒪᐃᒻᒪᑦ, ᑭᒡᓕᓯᓂᐊᖅᑎᒃᑯᓐᓂᒃ ᑲᓇᑕᒥ ᓇᓗᓇᐃᖅᑕᐅᓯᒪᖕᒪᑕ ᖃᐅᔨᓴᕈᑎᕕᓂᖅᑎᒍᑦ ᐅᓄᖅᓯᕙᓪᓕᖅᓯᒪᓂᖏᓐᓂᒃ 
ᓂᐅᕕᖅᑕᖅᑐᓄᑦ ᐊᑭᓕᐅᑎᒋᔭᐅᖃᑦᑕᖅᑐᓂᒃ ᓇᓗᓇᐃᔭᖅᑕᐅᓯᒪᓂᖏᓐᓂ 1987-ᒥᓂᒃ 2007-ᒧᓄᑦ 63%-
ᓃᒋᐊᖏᓐᓂᒃ; 
 
ᐃᒪᐃᒻᒪᑦ, ᓄᓇᕗᒻᒥ ᐃᓅᓇᓱᐊᕐᓂᕐᒧᑦ ᐊᑭᓕᐅᑎᒋᔭᐅᖃᑦᑕᖅᑐᑦ ᒥᑦᓴᐅᓴᑦᑕᐅᓯᒪᖕᒪᑦ 75%-ᒥᒃ 
ᐊᑭᑐᓂᖅᓴᐅᓂᖓᓂᒃ ᑲᓇᑕᒥᐅᖑᖃᑎᖏᑕ ᐊᑭᓖᒋᐊᖃᕐᓂᕆᖃᑦᑕᖅᑕᖏᓐᓂᒃ; 
 
ᐃᒪᐃᒻᒪᑦ, ᑲᓇᑕᐅᑉ ᒐᕙᒪᒃᑯᖏᑦ ᐆᑦᑑᕝᕙᒥ ᖃᐅᔨᒃᑲᐃᓚᐅᕐᒪᑕ ᐃᖕᒥᒨᖓᔪᓂᒃ, ᑎᒥᐅᔪᓂᒃ ᑮᓇᐅᔭᓕᐅᕋᓱᐊᖅᑎᓂᒃ 
ᐊᒻᒪᓗ ᓂᐅᕕᐊᖑᖃᑦᑕᖅᑐᓄᑦ ᑖᒃᓰᔭᐅᑏᑦ ᐃᓚᓐᖓᕆᐊᖅᑕᐅᓚᐅᕐᓂᖏᓐᓂᒃ, ᑭᓯᐊᓂᓕ ᐋᖅᑭᒋᐊᖅᑕᐅᓚᐅᓐᖏᓚᑦ 
ᐅᑭᐅᖅᑕᖅᑐᒥᐅᑕᐅᓂᕐᒧᑦ ᐲᔭᐃᕕᐅᖃᑦᑕᕐᓂᖏᓐᓄᑦ ᑖᒃᓰᔭᐅᑏᑦ; 
 
ᐃᒪᐃᒻᒪᑦ, ᓄᓇᕗᒻᒥ ᐱᕙᓪᓕᐊᔪᓕᕆᔨᒃᑯᑦ ᑲᑎᒪᔨᖏᑦ ᐋᖅᑭᑦᓱᐃᓯᒪᖕᒪᑕ ᐅᑭᐅᖅᑕᖅᑐᒥᐅᑕᐅᓂᕐᒧᑦ 
ᐲᔭᐃᕕᐅᖃᑦᑕᕐᓂᖏᓐᓄᑦ ᑖᒃᓯᓄᑦ, ᓴᖅᑭᓂᐊᖅᑕᒥᓂᒃ ᑖᒃᑯᓄᖓ ᑲᓇᑕᐅᑉ ᐱᖁᔭᓕᐅᕐᕕᔾᔪᐊᖓᑕ ᑮᓇᐅᔭᓕᕆᓂᕐᒧᑦ 
ᑲᑎᒪᔨᕋᓛᓄᑦ ; 
 
ᐊᒻᒪᓗ ᐃᒪᐃᒻᒪᑦ, ᓄᓇᕗᑦ ᑐᓐᖓᕕᒃᑯᑦ ᕿᒥᕐᕈᓇᒃᓯᒪᖕᒪᑕ ᓄᓇᕗᒻᒥ ᐱᕙᓪᓕᐊᔪᓕᕆᔨᒃᑯᑦ ᑲᑎᒪᔨᖏᑕ  

ᐋᔩᕋᕈᑎᒃᓴᐅᔪᓂᒃ ᓴᖅᑭᓚᐅᖅᑕᖏᓐᓂᒃ ᑎᑎᕋᖅᓯᒪᔪᓂᒃ ᐊᒻᒪᓗ ᐊᑐᓕᖁᔨᔾᔪᑎᓂᒃ, ᐊᒻᒪᓗ ᐊᖏᕈᑎᒻᒪᕆᓯᒪᓪᓗᒋᑦ; 
 
ᑕᐃᒪᐃᒻᒪᑦ ᐊᖅᑭᓕᕐᓕ,  
 

1. ᑐᓐᖓᕕᒃᑯᑦ ᐃᑲᔪᖅᓱᐃᓗᑎᒃ ᓇᓗᓇᔭᖅᑕᐅᓯᒪᔪᓂᒃ ᐊᑐᓕᖁᔨᔾᔪᑎᒃᓴᓕᐊᕕᓂᖏᓐᓂᒃ ᓄᓇᕗᒻᒥ 
ᐱᕙᓪᓕᐊᔪᓕᕆᔨᒃᑯᑦ ᑲᑎᒪᔨᖏᑕ ᐃᒪᐃᓕᖓᔪᓂᒃ: 

 
a. ᐅᑭᐅᖅᑕᖅᑐᒥᐅᓄᑦ ᑖᒃᓰᔭᐃᒍᑕᐅᖃᑦᑕᖅᑐᖅ ᐅᓄᖅᓯᒋᐊᖅᑕᐅᔭᕆᐊᓕᒃ ᐊᑐᖅᑕᐅᓗᑎᒃ 

ᐅᓄᖅᓯᒍᑕᐅᖃᑦᑕᖅᓯᒪᔪᓄᑦ ᑮᓇᐅᔭᑦ ᐊᑭᑦᑐᐸᓪᓕᐊᓯᒪᓂᖓᓄᑦ 1987-ᒥᒃ ᐊᒻᒪᓗ ᐋᖅᑭᓱᖅᑕᐅᓯᒪᓗᑎᒃ 
ᓯᕗᒧᐊᒃᐸᓪᓕᐊᒍᑕᐅᓗᑎᒃ. 



b. ᐅᑭᐅᖅᑕᖅᑐᒥᐅᓄᑦ ᑖᒃᓰᔭᐃᒍᑕᐅᖃᑦᑕᖅᑐᖅ ᐅᓄᖅᓯᒋᐊᖅᑕᐅᔭᕆᐊᓕᒃ ᐃᓕᖓᓂᖅᓴᐅᖁᓪᓗᒍ 
ᐋᖅᑭᒍᑎᒋᔭᐅᖁᓪᓗᒍ ᐊᑭᑐᓂᖅᓴᒻᒪᕆᐊᓘᓂᖓᓄᑦ ᐃᓅᓇᓱᐊᕐᓂᖅ ᓄᓇᕗᒻᒥ; 

 
c. ᐅᑭᐅᖅᑕᖅᑐᒥᐅᓄᑦ ᑖᒃᓰᔭᐃᒍᑕᐅᖃᑦᑕᖅᑐᖅ ᐱᕙᓪᓕᐊᑎᑕᐅᒃᑲᓐᓂᕆᐊᓕᒃ ᑮᓇᐅᔾᔭᒃᓴᓐᖏᓂᖅᓴᓄᑦ 

ᐃᑲᔫᑎᑖᖃᑦᑕᖏᑦᑐᓄᑦ ᐃᖏᕐᕋᔾᔪᑎᓄᑦ/ᖃᖓᑦᑕᐅᑎᓄᑦ ᐲᔭᐃᕕᐅᖃᑦᑕᓂᒃᑯᑦ ᐊᒻᒪᓗ 
ᐱᔪᓐᓇᖅᑎᑕᐅᓗᑎᒃ ᒐᕙᒪᑐᖃᒃᑯᑦ ᐃᑲᔫᑎᒃᓴᐅᑎᖃᑦᑕᖅᑕᖏᓐᓂᒃ ᓲᕐᓗ GST-ᑯᑦ ᐃᑲᔫᑎᑦ, 
ᓱᕈᓯᖅᓯᐅᑏᑦ, ᐊᒻᒪᓗ ᐊᐅᓚᔪᓐᓇᐅᑎᓄᑦ/ᐆᒻᒪᖅᑯᑎᓄᑦ ᐊᑭᑭᓪᓕᒋᐊᕈᑎᓂᒃ.  

 
d. ᐅᑭᐅᖅᑕᖅᑐᒥᐅᓄᑦ ᑖᒃᓰᔭᐃᒍᑕᐅᖃᑦᑕᖅᑐᖅ ᐅᓄᖅᓯᒋᐊᖅᑕᐅᒋᐊᓕᒃ ᐊᔾᔨᐅᑎᑕᐅᓂᖅᓴᐅᓗᑎᒃ 

ᑖᒃᓰᔭᕈᑕᐅᖃᑦᑕᖅᑐᓂᒃ ᐅᖁᒪᐃᑦᓴᐅᑎᒻᒪᕆᐅᖃᑦᑕᑎᓪᓗᒋᑦ ᐅᑭᐅᖅᑕᖅᑐᒥᐅᓄᑦ ᑐᓂᔭᐅᖃᑦᑕᖅᑐᑦ 
ᑮᓇᐅᔭᓕᐅᕈᑎᖏᑎᒍᑦ ᐃᑲᔫᓯᐊᑎᒍᓪᓗ ᐃᑲᔪᖅᑕᐅᑲᓐᓂᕈᑎᒋᔭᐅᖃᑦᑕᖅᑐᓂᒃ ᒥᑦᓴᐅᓴᓐᓂᖅᓴᐅᓗᑎᒃ 
ᐊᑭᑐᓂᖅᓴᒻᒪᕆᐅᓂᖓᓄᑦ ᐃᑲᔫᑎᒃᓴᐅᑎᑕᐅᓗᓂ ᐃᑯᓪᓚᐅᒻᒥᔪᑎᒃᓴᐅᖁᓪᓗᒍ. 

 
e. ᐅᑭᐅᖅᑕᖅᑐᒥᐅᓄᑦ ᑖᒃᓰᔭᐃᒍᑕᐅᖃᑦᑕᖅᑐᖅ ᕿᒥᕐᕈᓇᒃᑕᐅᔭᕆᐊᓕᒃ ᐱᓕᕆᔾᔪᑎᒃᓴᐅᓂᖏᓐᓂᒃ 

ᐊᑐᐃᓐᓇᐅᑎᑕᐅᔪᑦ ᐃᑲᔫᑎᒃᓴᐅᑎᑕᐅᓪᓗᑎᒃ ᐱᔭᕆᐊᑭᓐᓂᖅᓴᐅᖁᓪᓗᒍ ᓄᓇᕗᒻᒥ ᐃᖅᑲᓇᐃᔭᖅᑎᖏᑕ 
ᐱᕙᓪᓕᐊᓂᖏᑦ ᐃᑲᔫᑕᐅᓂᐊᖅᑐᓄᑦ ᑕᒪᐃᓐᓄᑦ ᑮᓇᐅᔭᓕᐅᕈᑕᐅᖃᑦᑕᖅᑐᓄᑦ ᑏᕆᑐᐊᕆᒥ ᑲᓇᑕᒥᓗ. 

 
2. ᑐᓐᖓᕕᒃᑯᑦ ᖃᐅᔨᒃᑲᐃᒍᑎᖃᕐᓗᑎᒃ ᐊᓯᔾᔨᕆᐊᓕᖕᓂᒃ, ᓇᓗᓇᐃᔭᖅᑕᐅᓯᒪᔪᓂᒃ, ᐅᑭᐅᖅᑕᖅᑐᒥᐅᖑᓂᕐᒧᑦ 

ᑖᒃᓰᔭᕈᑕᐅᖃᑦᑕᖅᑐᖅ ᐅᖃᕐᕕᐅᔪᓐᓇᖅᑐᓄᑦ ᐱᓕᕆᕝᕕᐅᔪᓄᑦ ᐊᒻᒪᓗ ᑎᒥᐅᔪᓄᑦ ᑲᓇᑕᐅᑉ 
ᒐᕙᒪᒃᑯᖏᓐᓄᑦ, ᑲᓇᑕᐅᑉ ᐱᖁᔭᐅᓕᕐᕕᔾᔪᐊᖓᓂ ᑲᑎᒪᔨᓄᑦ ᐊᒻᒪᓗ ᐃᑦᑑᑏᑦ ᑲᑎᒪᔨᖏᓐᓄᑦ, ᓄᓇᕗᑦ 
ᒐᕙᒪᒃᑯᖏᓐᓄᑦ, ᐊᒻᒪᓗ ᐊᓯᖏᓐᓄᑦ ᑖᒃᑯᓂᖓ ᑲᒪᖃᑦᑕᓲᖑᔪᓄᑦ, ᐊᒻᒪᓗ ᑲᒪᒋᒋᐊᕐᓗᒋᑦ 
ᐱᓕᕆᐊᖑᔭᕆᐊᖃᕐᓂᖏᑦ ᒪᓕᓪᓗᒋᑦ ᐊᓯᔾᔨᕆᐊᓖᑦ ᐊᓯᔾᔨᕈᓐᓇᑦᓯᐊᖁᓪᓗᒋᑦ.  

 
ᓈᖕᒪᓴᖅᑐᑦ: 46 
ᓈᖕᒪᓴᓐᖏᑦᑐᑦ: 0 
ᓂᕈᐊᓐᖏᑦᑐᑦ: 0 
                                  ᑲᔪᓯᔪᖅ:    X  

ᑲᔪᓯᓐᖏᑦᑐᖅ:    
 
ᐅᑉᓗᖅ:  ᓄᕙᒻᐸᕆ 29, 2007 
 


